
Nd. 43. Frumvarp tillaga [43. mál]
um leyfi til slátrunar.

Flm.: Matthías Bjarnason, Pálmi Jónsson, Pétur Bjarnason,
Sighvatur Björgvinsson, Albert Guðmundsson, Hjörleifur Guttormsson,

Óli Þ. Guðbjartsson, Eggert Haukdal.

1. gr.
Sláturfélagi Arnfirðinga, Bíldudal, er heimil slátrun í sláturhúsi sínu árið 1987.

Landbúnaðarráðherra skipar hæfan mann til að annast heilbrigðisskoðun og merkingu á
kjöti ef dýralæknir fæst ekki til starfsins.

2. gr.
Lög þessi öðlast þegar gildi.

Greinargerð.

Á fundi í sameinuðu þingi í dag, 20. okt., kom fram að landbúnaðarráðherra taldi sig
skorta lagaheimild til að veita Sláturfélagi Arnfirðinga sláturleyfi. Úr þessu er rétt að bæta
með því að Alþingi samþykki lög um leyfisveitinguna. Fyrir liggja upplýsingar um ástand
sláturhússins og þær endurbætur sem þar hafa verið gerðar.


